
Suġġett: Segwitu għad-Dikjarazzjoni Miktuba dwar l-Epilessija

Id-Dikjarazzjoni Miktuba dwar l-Epilessija ġiet approvata mill-Parlament b'maġġoranza assoluta 
f'Settembru 2011. Fost kwistjonijiet oħra, id-Dikjarazzjoni Miktuba dwar l-Epilessija stiednet lill-
Kummissjoni u lill-Kunsill sabiex:

1. jinkoraġġixxu r-riċerka u l-innovazzjoni fil-qasam tal-prevenzjoni u d-dijanjosi bikrija u l-kura tal-
epilessija;

2. jagħtu prijorità lill-epilessija bħala marda ewlenija li timponi piż sinifikanti fl-Ewropa kollha;

3. jieħdu inizjattivi sabiex iħeġġu lill-Istati Membri jiżguraw kwalità ta' ħajja ugwali f'oqsma bħall-
edukazzjoni, l-impjiegi, it-trasport, u l-kura tas-saħħa pubblika, għall-persuni li jsofru mill-
epilessija.

X'passi ħadet il-Kummissjoni sabiex tikkonforma mal-miżuri msemmija fid-Dikjarazzjoni Miktuba dwar 
l-Epilessija mindu ġiet approvata? Barra minn hekk, tista' l-Kummissjoni tipprovdi eżempji konkreti tal-
inizjattivi li ħadet sabiex tnaqqas il-piż tal-epilessija fl-Ewropa?

Fl-aħħar nett, il-Kummissjoni ddeċidiet li tiddedika x-xahar ta' Mejju 2013 bħala x-Xahar Ewropew tal-
Moħħ. Billi l-epilessija hija t-tielet marda newroloġika l-aktar komuni fl-Ewropa, x'inizjattivi ħadet il-
Kummissjoni sabiex tintegra l-epilessija fi ħdan ix-Xahar Ewropew tal-Moħħ?


